
Dicziunari rumantsch grischun
Rapport per l'an 1937.

Avant la missa in stampa dal priim faschicul chi cumparira in
october 1938, ha la cumischiun dal DRG, siin proposta da seis vegl
redactur C. Pult, chattd per bén da publichar iin nouv rapport ge-
neral chi trattara il svilup e I’avanzamaint da 'ouvra da seis cu-
manzamaint infin ad hoz. Nos priim rapport general our da la
penna da dr. Fl. Melcher cumparit I’an 1912, il seguond, cumpost
da C. Pult ’an 1925. Quaist terz rapport gnit surdat al terz re-
ractur, A. Schorta. In aspettativa da tala publicaziun pudain nus
uossa qua ans cuntantar d’ina cuorta survista.

1. Lavur redacziunala.

Infin uossa sun redigidas 9 da nossas s-chaclas (nr. 1—8 e
nr. 10), q.v. d. plii co la meta dal custab A ed iin quarantavel da
tuot il material consistent actualmaing in 360 s-chaclas.

L’ultim pled da nus redigi: arder correspuonda ad iin ardre
dal Glossaire des Patois de la Suisse romande cumpars aint il
deschavel faschicul da ’an 1933, q.v. d. 9 ans davo avair cumanza
culla redacziun da tal’ ouvra. Ma simils cunguals sun bain da-
lontsch da pudair dar iina norma positiva, siand las relaziun lexi-
cologicas in quaistas duos ouvras sten differentas. In pli avain
nus sursagli la novavla s-chacla chi gnara redigida infra cuort.

2. Racoltas a bocca.

Da diversas persunas (sar B. Cadalbert, gira. dr. Grisch, dr.
Schorta, dr. Carly Fry) gnittan ramassadas a Domat 12,000 cedlas,
a Vaz 10,000, a Viulden 2000. — I gnit eir cumanza cun iina ra-
colta a Mustér (Disentis).

3. Excerpts.

Diversas ouvras da granda importanza, sco: Stampa Renato
Agostino, contributo al lessico preromanzo dei dialetti lombardi-

alpini e romanci, Leipzig 1937, — A. Velleman, dicziunari ladin,
A. Velleman, grammatica ladina, 2 toms, Cudisch civil svizzer, ver-
siun da prof. P. Tuor. In plii cumanzet la signura dr. Schorta cul
spuoglimaint da la granda racolta generala (Sammelbuch) da dr.
Robert de Planta, ed our dals richs artichels da prof. faberg in tom
VI da la Romania Helvetica gnittan notats var 80 cedlas.

4. Classificaziun dal material.

Sco friit da las excerpziuns e racoltas siil 16 dals ultims ans
s’eiran darcheu mantunadas var 80,000 cedlas nouvas. Ellas gnit-
tan ordinadas custab per custab e quellas cull’ iniziala A gnittan

incorporadas illas s-chaclas.
C. Pult e A. Schorta.

